
 

 

 

 

 

 

                 

 

ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ ᓴᖅᑭᑕᑦ 

 

ᒪᒃᑯᒃᑐᑦ ᐱᖁᔭᓕᐅᖅᑎᐅᓐᖑᐊᖅᑎᓪᓗᒋᑦ ᑲᑎᒪᓂᖓᑦ ᑕᑯᒃᓴᐅᑎᑕᐅᓂᐊᖅᑐᖅ ᑕᓚᕖᓴᒃᑯᑦ ᓄᓇᕗᓕᒫᒥ 

 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 20, 2012) - ᕼᐊᓐᑐ ᑐᑐ, ᐅᖃᖅᑎ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᐅᓪᓗᒥ 

ᑐᓴᖅᑎᑦᑎᖃᐅᕗᖅ ᑎᓴᒪᒋᓕᖅᑕᖓᓐᓂ ᒪᒃᑯᒃᑐᑦ ᐱᖁᔭᓕᐅᓕᐅᖅᑎᐅᓐᖑᐊᕐᓗᑎᒃ ᑲᑎᒪᓂᐊᕐᒪᑕ ᑕᑯᒃᓴᐅᓗᑎᒡᓗ 

ᑕᓚᕖᓴᒃᑯᑦ ᓄᓇᕗᒥ ᑯᐊᐸᒃᑯᑦ ᓄᓇᓕᖕᓂ ᑕᑯᒃᓴᐅᕝᕕᖁᑎᖓᒍᑦ. 

 

 “ᑎᓕᐅᕆᕗᖓ ᓄᓇᕗᒥᐅᓂᒃ ᑕᑯᓐᓇᖁᓪᓗᒋᑦ ᓯᕗᓕᖅᑎᒃᓴᕗᑦ ᓯᕗᓂᒃᓴᑦᑎᓐᓂ ᑕᑯᒃᓴᐅᑎᑦᑎᑎᓪᓗᒋᑦ 

ᐃᓱᒪᒋᔭᖏᓐᓂᒃ ᐊᒻᒪ ᐱᔾᔪᑎᓂᒃ ᓵᓐᖓᔭᐅᔪᓂᒃ ᒪᒃᑯᒃᑐᓄᑦ ᓄᓇᕗᒥ,” ᑕᐃᒪᓐᓇ ᐅᖃᖅᑎ ᑐᑐ ᐅᖃᓚᐅᖅᑐᖅ. 

 

ᑲᑎᒪᕐᔪᐊᕆᐊᓯᓂᐊᖅᑐᑦ ᒪᒃᑯᒃᑐᑦ ᐱᖁᔭᓕᐅᖅᑎᓐᖑᐊᖑᔪᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᐊᓂ ᕿᑎᖅᑰᒻᒥ, ᓄᕕᐱᕆ 

22, 2012,  ᐱᒋᐊᕐᓂᐊᖅᑐᑦ 1:30 ᐅᓐᓄᓴᒃᑯᑦ (ᑲᓇᖕᓇᒥᐅᑦ ᓯᕿᓐᖑᔭᖓ) 

 

“ᐅᖃᖅᑎᐅᑉ ᒪᒃᑯᒃᑐᑦ ᐱᖁᔭᓕᐅᖅᑎᓐᖑᐊᑦ ᑲᑎᒪᑎᓪᓗᒋᑦ ᐱᕕᒃᓴᖃᑦᑎᐊᖅᐳᑦ ᒪᒃᑯᒃᑐᑦ ᐃᓕᓐᓂᐊᖅᑎᑦ 

ᐃᓕᑉᐹᓪᓕᖁᓪᓗᒋᑦ ᓂᕈᐊᖅᑕᐅᓯᒪᔪᑦ ᖃᓄᐃᓕᐅᖃᑦᑕᕐᒪᖔᑕ ᐊᒻᒪ ᐊᑐᖅᑕᐅᓗᑎᒃ ᐱᓕᕆᐊᕆᔭᐅᕙᒃᑐᑦ 

ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ,” ᑕᐃᒪᐃᓕᓚᐅᖅᑐᖅ ᐅᖃᖅᑎ ᑐᑐ. 

 

ᐊᕐᕌᒍᒋᔭᑦᑎᓐᓂ ᒪᒃᑯᒃᑐᑦ ᐱᖁᔭᓕᐅᖅᑎᐅᓐᖑᐊᕐᓂᐊᖅᑐᑦ ᐃᓕᓐᓂᐊᖅᑎᐅᕗᑦ ᐃᓕᓐᓂᐊᕐᕕᐊᓗᖕᓂ ᓄᓇᕗᑦ 

ᐃᓕᓐᓂᐊᕐᕕᐊᓗᖏᓐᓂ ᓇᓂᓕᒫ.  ᐃᓕᓐᓂᐊᖅᑎᑦ ᓂᕈᐊᖅᑕᐅᓚᐅᖅᑐᑦ ᑭᒡᒐᖅᑐᐃᖁᔭᐅᓪᓗᑎᒃ ᓄᓇᕗᒥ 19-ᖑᔪᓂᒃ 

ᓂᕈᐊᖅᑕᐅᒪᕕᐅᔪᓂᑦ ᑐᓂᓯᔪᖃᓚᐅᖅᑐᖅ ᑐᒃᓯᕋᐅᑎᓂᒃ ᐃᓚᐅᔪᒪᓪᓗᑎᒃ ᒪᒃᑯᒃᑐᑦ ᐱᖁᔭᓕᐅᖅᑎᐅᓐᖑᐊᕐᓗᑎᒃ 

ᑲᑎᒪᓕᖅᐸᑕ ᐊᖅᑯᑎᖃᓚᐅᖅᑐᑦ ᐃᓕᓐᓂᐊᕐᕕᒋᔭᖏᓐᓂᒃ. 

 

ᑕᓚᕖᓴᒃᑯᑦ ᑕᑯᒃᓴᐅᑎᑕᐅᓂᐊᖅᑐᑦ ᒪᒃᑯᒃᑐᑦ ᐱᖁᔭᓕᐅᖅᑎᐅᓐᖑᐊᕐᓗᑎᒃ ᑲᑎᒪᓕᖅᐸᑕ, ᒪᑐᐃᖅᑕᐅᓂᐊᖅᑐᖅ 

ᑲᑎᒪᓂᖓᑦ ᐃᐊᑦᓇ ᐃᓚᐃᐊᔅᒧᑦ, ᑲᒥᓴᓇ ᓄᓇᕗᒧᑦ. 

ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒍ: 

 

ᓯᓐᑎ ᕆᓂ 

ᑐᓴᒐᒃᓴᓕᕆᔨ 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᓄᓇᕗᒥ 

ᐅᖄᓚᐅᑦ: (867) 975-5156 

ᓱᑲᑦᑐᒃᑯᑦ: (867) 975-5190 

ᖃᕆᑕᐅᔭᒃᑯᑦ: crennie@assembly.nu.ca 

